ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

   «Հայաստանի Հանրապետության կառավարության մի շարք որոշումներում փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) ընդունումը պայմանավորված է 2015 թվականի դեկտեմբերի 6-ին ընդունված Հայաստանի Հանրապետության Սահմանադրության փոփոխություններով պայմանավորված գործող նորմատիվ իրավական ակտերում լիազորող նորմերի սահմանման կապակցությամբ փոփոխություններ և լրացումներ կատարելու անհրաժեշտությամբ: Նախագծերի ներկայացումը պայմանավորված է նաև Հայաստանի Հանրապետության վարչապետի 2021 թվականի նոյեմբերի 2-ի N 02/10.3/37766-2021 հանձնարարականի պահանջների կատարումն ապահովելու հանգամանքով:
   Նախագծի ընդունման նպատակն է Կադաստրի կոմիտեի գործունեության ոլորտին առնչվող նորմատիվ իրավական ակտերում ակտեր ընդունելու լիազորությունների շրջանակը վերապահել Հայաստանի Հանրապետության կառավարությանը, որի արդյունքում անհրաժեշտություն է առաջացել համապատասխան իրավական ակտերում կատարելու անհրաժեշտ վերանայումներ, դրանք համապատասխանեցնելով Հայաստանի Հանրապետության Սահմանադրության պահանջներին:
   Նախագծի ընդունումը ՀՀ պետական կամ տեղական ինքնակառավարման մարմնի բյուջեում ծախսերի և եկամուտների ավելացում կամ նվազեցում չի առաջացնում:
   Նախագծի ընդունմամբ փոփոխություններ են կատարվում մի շարք Հայաստանի Հանրապետության կառավարության որոշումներում: 

